
শ্ৰীশ্ৰীশঙ্কৰদেৱ-মাধবদেৱ চৰিত





ইবাৰ কিৰিষি অল্প কুলাই নুকুলাই।

কৈয়ো বোপা কিছু ধান নিবা মোৰ ঠাই॥

তেহেঁ কৈলা ইবাৰ অধিক কিছু ভৈল।

পুৰা আঠ দশমান আৰো ঘৰে ৰৈল॥২৩॥

হাসি তুলি শঙ্কৰে বোলন্ত ভাল ভাল।

আৰো এক পুৰা ধান নবৈবা ইকাল॥

দুই পুৰা ধান মাত্ৰ বোৱা দুই পৰে।

দুইপৰে কৃষ্ণ-কথা শুনা অৱসৰে॥২৪॥

শঙ্কৰদেৱৰ বাক্যে দুই পুৰা বৈল।

সি বৎসৰ সেই দুই পুৰায়ে আতিল॥

বৎসৰ অন্তৰে পুনু পুছিলা শঙ্কৰ।

ইবাৰ কুলাই নুকুলাই দামোদৰ॥২৫॥







-কৃষিকৰ্ম্ম ত্যাগ-






তেহেঁ কহিলন্ত আতা কুলাই যতমান।

অধিকাও ভৈল কুৰি ত্ৰিশ পুৰা ধান॥

হাসি হাসি শঙ্কৰে বোলন্ত দামোদৰ।

এৰা খেতি আপুনি পুষিবন্ত ঈশ্বৰ॥২৬॥

শঙ্কৰদেৱৰ বচনক সাদৰিয়া।

ভৈলা মহাসুখী পাছে কিৰিষি এৰিয়া॥

অনায়াসে তান অন্ন বস্ত্ৰ মিলি যাই।

এহিমতে শঙ্কৰ দেৱৰ সঙ্গ পাই॥২৭॥

দুখচয় এৰাই মহা আনন্দ মনত।

বোলা সুখী ভৈলো শঙ্কৰৰ প্ৰসাদত॥

